
ABUZTUAK 14
12:30 Pitxitxiren itzulera
Herriko trikitilariek kaleak 
alaituko dituzte.

13:00 Txupinazoa, kanpai hotsa 
eta Pitxitxiren igoera
Herriko gazteek txupinazioa 
botako dute.

14:30 Herri bazkaria. Ondoren, 
igel eta mus txapelketak

16:00 Egurrezko jolasak

17:00 Karabina-tiroa
Ateneo zinegetikoa, Mugarrak 
antolatuta.

18:30 Gazte Olinpiadak

22:30 Kontzertuak: Xiberoots + 
Dupla + DJ Kuku
04:00etatik 06:00etara bitartean 
autobusa ibiliko da etengabe 
Mañaritik Durangora. Doakoa da. 

ABUZTUAK 15
ANDRA MARI EGUNA

07:00 Garbiketa

10:00 Kalejira txistulariekin

11:00 Meza Kirikiño 
abesbatzagaz
Ondoren, dantzariak.

12:30 Pilota partiduak: 
Lau eta erdian: Etxebarria II.a - 
Iribarren 
Binaka: Victor - Bernaola / 
Arteaga II.a - Merino II.a

12:30 Puzgarriak haurrentzat

18:30 Herri Kirolak: 
Haritz Aranguren, Urdax 
Magunazelaia, Ioritz Gisasola 
eta Karmele Gisasola.

20:30 Txistorrada 

23:00 Kontzertua:  
Mariachi Imperial Elegancia 
Mexicana 

ABUZTUAK 16
SAN ROKE EGUNA 
(MOZORRO EGUNA)

Mozorroetarako gaia: Artea

11:00 Meza
Ondoren, dantzariak.

12:00 Paella txapelketa

14:30 Paellak aurkeztu eta sari 
banaketa

18:00 Briska txapelketa
Oharra: aurretik izena eman 
beharko da 17:30etik 18:00etara 
bitartean kultur etxe kanpoan, 
bikote kopuru mugatu batek 
jokatu ahal izango duelako. 
Bikoteak ailegatu ahala 
apuntatuko dira, mugara heldu 
arte.
Errose Bustintza kultur etxean

19:00 Burrunba elektrotxaranga

21:30 Pitxitxiren agurra

22:30 Erromeria: Lehian

JAI EGITARAUA

DUPLA

KONTZERTUA Dupla.
Abuztuak 14, eguaztena, 22:30ean.

LEHIAN

Aitziber Basauri MAÑARIA
Herriko gazteek jaurtiriko txu-
pinazoagaz hasiko dituzte an-
dramariak aurten Mañarian. 
Hala ere, aurretik, trikiti doinuek 
alaitutako ongietorri beroa egin-
go diote mañariarrek Pitxitxiri, 
azken urteetako tradizioari eu-
tsita. Jarraian, udaletxeko bal-
koira igoko dira eta kanpai hots 
artean jaurtiriko txupinagaz 
batera lehertuko da jai giroa 
herrian. Abuztuaren 14an hasi 
eta 16ra bitartean, askotariko 
ekitaldiekin gozatzeko aukera 
egongo da Mañarian.

Kontzertuak, kirol erakustal-
diak eta etxeko txikienentzako 
ekitaldiek osaturiko egitaraua 
prestatu du Jai Batzordeak egun 
horietarako. Abuztuaren 14an 
bertan, Aguraingo Dupla eta 
Zuberoako Xiberoots taldeek 
kontzertua emango dute, plazan. 
Bestalde, Andra Mari egunean, 
Mariachi Imperial taldearen 
doinu mexikarrak nagusituko 
dira.

Herri kirolen erakustaldia eta 
pilota partidua ere antolatu di-
tuzte abuztuaren 15erako. Etxe-
barria II.a eta Iribarren arituko 
dira aurrez aurre lehenengo, 

lau eta erdian. Ondoren, bina-
kako partiduak hasiko dira: 
Victorrek eta Bernaolak Artea-
ga II.a eta Merino II.a izango 
dituzte aurre aurre. Horrez gai-
nera, Haritz Aranguren, Urdax 
Magunazelaia, Ioritz Gisasola 
eta Karmele Gisasola herri ki-
rolarien lana ikusteko aukera 
ere izango dute mañariarrek 
zein Mañariara doazen denek. 
Umeentzako puzgarriekin, Gaz-
te Olinpiadekin eta dantzarien 
emanaldiagaz borobildu dute jai 
egitaraua, besteak beste.

Mozorro Eguna
Andramariak agurtu baino lehe-
nago, Mozorro Eguna ospatuko 
dute. Artea da Jai Batzordeak 
mozorrotzeko proposatu duen 
gaia. Irudimenari tiraka egin 
eta mozorroa jantzita irtengo 
dira mañariarrak kalera. Dantza 
emanaldia eta paella txapelketa 
antolatu dituzte egun horreta-
rako. Eta Burrunba elektrotxa-
rangak bazkalostea girotzeko 
ardura hartuko du. Pitxitxi 
agurtu ondoren, Lehian plaza 
taldearen erromeria doinuekin 
dantzatzeko aukera ere egongo 
da. Hasi da atzera kontaketa.

Dupla talde aguraindarrak eta Xiberoots taldeak (goian) kontzertua emango dute Mañarian. XIBEROOTS TALDEA

Jaiaz gozatzeko aukera 
andramarien eskutik 
Mañariko gazteek jaurtiriko txupinazoagaz hasiko dira Andra Mari jaiak, abuztuaren 
14an. Musika, kirola, gastronomia lehiaketak eta umeentzako ekitaldiak. Pitxitxi lagun 
dutela, mañariarrek askotariko ekitaldiz beteriko hiru egun izango dituzte

ABUZTUAK 14
UMEEN EGUNA

11:30-13:00 Mallabiko 
trikitilariak giroa berotzen

12:00-14:00 / 16:00-18:00 
Umeentzako haur parkea
Frontoian eta parkean

18:00 Apar festa
Parkean

19:00 Txupinazoa, Mendibil 
abesbatzaren eskutik
Ondoren, kale animazioa 
Motociclones elektrotxarangagaz

19:30 Txokolatada
Plazan. Euria bada, parkeko 
aterpean

21:30 Pilota partiduak
- Elezkano II.a-Eskuza / 
Dario-Erostarbe
- Altuna III.a-Tolosa / Elordi-
Martija
Sarrerak abuztuaren 1etik 13ra 
udaletxean salgai: 18 euro. 
Langabe, ikasle, jubilatu eta 
pentsiodunentzat 12 euro 
justifikazio txartela erakutsita. 
Partidu egunean leihatila 
21:00etan zabalduko da eta 
sarrerek prezio bakarra izango 
dute: 25 euro.
Mallabia I Kirol Etxean.

ABUZTUAK 15
ANDRA MARI EGUNA

11:00 Meza
Jasokunde parrokian

12:30 Mallabiko dantzariak 
Herriko frontoian

13:00-15:00 Erromeria EinGO 
taldeagaz

17:00 Tute txapelketa
Izen ematea: 10 euro bikoteko. 
Sariak: Irabazleak 120 euro eta 
garaikurra, bigarrenak 100 euro, 
hirugarrenak 80 euro, 
laugarrenak 60 euro.
Kontzejuzarrean

17:00 Mallabiko gizonezkoen 
XXXIV. eta emakumezkoa IV. 
harri-jasotze Saria. Harri txikia. 
Gizonak: Jon Gisasola 'Zelai V.a' 
(Mallabia), Eneko Bilbao 
(Kortezubi), Unai Osa (Ondarroa), 
Pablo Campo (Agurain), Mikel 
Marijuan (Ezkerekotxa), Mikel 
Lopetegi 'Urra' (Zarautz), Iraitz 
Arruti 'Burdin txiki' (Zarautz), 
Aritz Aranguren 'Norde' (Azkoitia) 
eta Petre Bulgarea (Palacios de 
Goda). 
100 kiloko zilindroagaz eta 100 
kiloko bolagaz arituko dira.
Emakumeak: Karmele Gisasola 
'Zelai III.a' (Mallabia), Goizeder 
Abendibar (Mallabia),  Aida 
Ugalde (Zornotza), Patricia Martin 
(Bilbo), Ainitze Zumeta (Zarautz) 
eta Eider Garcia (Baroja). 62,5 
kiloko zilindroagaz eta 62,5 
kiloko bolagaz arituko dira.
Sariak: Irabazleak 900 euro 
garaikurra eta txapela, 
bigarrenak 750 euro eta 
garaikurra, hirugarrenak 600 
euro eta garaikurra, laugarrenak 
500 euro. Gainerako parte 
hartzaileentzat 300 euroko dieta. 

Dagoen marka hausten duenak 
200 euro irabaziko ditu. 
Herriko frontoian.

19:00 Tio Teronen semeak, 
'Haurreskolari' ikuskizuna
Parkean. Euria bada, frontoian

20:00 'Ez da kasualitatea' 
bertso saio musikatua
Bertsolariak: Miren Amuriza, Ane 
Labaka, Aner Peritz eta Aissa 
Intxausti. Gai jartzailea: Iruri 
Altzerreka. Musikariak: Oihana 
Rodriguez eta Isaak Arruti.
Plazan. Euria bada, elizpean

22:30 Anari
Parkean

ABUZTUAK 16
SAN ROKE EGUNA

12:00 Meza
Jasokunde parrokian

11:00-14:00 Paella eta 
marmitako txapelketak 
Izen ematea 11:30ean. Oinarriak: Ez 
dago paella edo marmitakoa egiteko 
derrigorrezko osagairik. Marmitakoa 
13:00etarako aurkeztu behar da, 
eta paella 13:30erako, epaimahaiak 
dastatu eta sariak banatzeko. Talde 
bakoitzak bere sua ekarri behar du, 
butanoa edo barbakoa, baina ezin 
da sua lurrean egin. Bazkaritarako 
plater, edalontzi eta mahai-tresnak 
parte hartzaileek ekarri beharko 
dituzte. Sariak: Irabazlearentzat 110 
euro, eta bigarrenarentzat 55 euro. 
 
Mallabiko trikitilariek giroa 
animatuko dute 
Plazan

14:00 Paella eta marmitako 
lehiaketetako sari banaketa

14:15 Jubilatuen bazkaria
Kontzejuzarrean

16:00 Sua taldea jubilatuentzat
Kontzejuzarrean

17:30 Kuadrillen arteko jolasak 
Gazte Asanbladakoek antolatuta. 
Saria: pintxotarako 20 txartel

20:00 Txerri errea. Pintxo bat, 
euro bat. Sagardoa doan 
Parkean

20:30 Erromeria Luhartz 
taldeagaz. Ondoren, DJ Marrazo 
Parkean

JAI EGITARAUA

DANTZA Tio Teronen semeak, 'Haurreskola'.  
Abuztuak 15, eguena, parkean (euria bada frontoian), 19:00etan.

Joseba Derteano MALLABIA
Mendibil abesbatzaren txupina-
zoagaz eta pregoiagaz hasiko 
dituzte, abuztuaren 14an, Ma-
llabiko jaiak. Eta, zelan ez, abes-
batzak ondoen dakiena egiten 
hasiko ditu jaiak: kantu kanta-
ri. Hain zuzen ere, hainbat ber-
tso abestuko dute.

Hauxe da bertso horien istorioa: 
maiatzean, 20. urteurrena ospa-
tzeko kontzertua egin zuten 
pilotalekuan. Ekitaldi horri be-
gira eta abesbatzak hala eska-
tuta, Peio Mugarzak urteurre-
nari buruzko zortzi bertso sortu 

zituen, Andre Madalen doinuan. 
Euretariko hainbat abestu zuten, 
publikoagaz batera, dantzariek 
eta trikitilariek lagunduta. "Oso 
letra politak dira", esan du abes-
batzako Iratxe Uribelarreak. 
Horregaitik, ideia ona iruditu 
zaie txupinazo egunean bertso 
sorta horretako ale batzuk kan-
tatzea. 

Maiatzeko ospakizuna mimo 
handiz prestatu zuten eta jen-
deari "asko gustatu" zitzaiola 
gogoratu du Uribelarreak. He-
rriko Jasokunde abesbatzakoek 
eta Gazte Alai dantza taldekoek 

ere parte hartu zuten ekimenean. 
Soinu teknikari baten laguntza 
ere izan zuten, pilotalekuko 
akustikagaz laguntzeko. Kon-
tzertuan zehar Izar ederra eta 
Maritxu nora zoaz abestiak 
kantatu zituzten. Abesbatzaren-

tzat esangura berezia dute biek, 
orain 20 urte abestu zituzten 
lehenengoak direlako. 

Mendibilen sorrera
Mendibil abesbatza sortu zene-
rako urte batzuetako ibilbidea 

Bertsoekin hasiko 
dituzte Mallabiko 
Andra Mari jaiak
Peio Mugarzak 20. urteurreneko kontzertura begira 
sorturiko bertso sortako ale batzuk kantatuko dituzte

JASOKUNDE 
ABESBATZAKO UMEEN 
GURASO BATZUEN 
EKIMENETIK SORTU 
ZEN MENDIBIL

Mendibil abesbatzako kideen familia argazkia. MENDIBIL

zeraman umeen Jasokunde abes-
batzak. Jasokundekoak Gabo-
netan eta Santa Ageda egunean 
baserririk baserri abestera joa-
ten ziren urtero. Horrelako ir-
teera batean, nagusien abesbatza 
berri bat egiteko ideia bururatu 
zitzaien guraso batzuei. Denbo-
ragaz ideia gorpuzten joan zen, 
eta azkenean taldea sortu zuten.

Ez ziren musikan trebatuak, 
baina "afizioa eta ilusioa" sobe-
ra zuten. "Inork ez zekien sol-
feorik. Hasiera ez zen erraza 
izan. Abesti sinpleak kantatzen 
genituen, ahots bikoak eta an-
tzerakoak", nabarmendu dute. 
Baina apurka ikasten eta aurre-
rapausoak ematen joan dira, 
gaur egungo mailara heldu arte.

Kontzertu berezia
Abesbatzak hainbat ekintza egi-
ten du urtero: Santa Ageda eta 
Gabon batzeak, maiatz-ekain 
inguruko emanaldiak, Santa 
Zezilia egunekoa… Baina ha-
markada biko ibilbidean hitzor-
du bereziak ere izan dituzte. 
Esaterako, 2019an Gontzal Men-
dibil abeslariak Mallabian eman-
dako kontzertuan parte hartu 
zuten, Jasokunde abesbatzagaz 

batera. Besteak beste, Bagare, 
Billoxik, Gure euskera eder mai-
tea eta Memorian abestiak kan-
tatu zituzten. Musikari zeanu-
ritarraren abizenak, abesbatza-
ren izenak eta bien arteko 
lankidetzak lotura bat aditzera 
eman dezaketen arren, Mendibil 
abesbatzaren izenak beste jato-
rri bat du: Mallabiko Mendibil 
menditik hartzen du izena. 

Pantxoa eta Peiogaz ere egin 
zuten gabon kontzertua 2010 
inguruan. Gainera, Mikel La-
boaren heriotzaren 3. urteurre-
nean herriko musikari eta 
dantzariekin batera abeslaria-
ren kantutegiko hainbat kan-
tagaz kontzertua eman zuten. 
Bestalde, urte askoan gabon 
inguruko ipuin bat ere egin 
dute, Olentzeroren eskutitz bil-
ketarako.

Errepertorio zabala
Sortu zirenetik hona abesti asko 
landu dute eta errepertorio za-
bala osatu dute. Euskal kantak 
dira asko, baina esparru berriak 
ere arakatu dituzte, bai estilo 
aldetik eta baita hizkuntzari 
dagokionez ere. Adibidez, afrikar 
doinuak ez zaizkie arrotzak, eta 

swahili hizkuntzagaz ausartu 
dira. "Beste erritmo batzuen bila 
genbiltzan. Betikotik irten gura 
genuen. Kanta errazak dira, nik 
gaztetan Jasokunden edo beste 
koro batean ikasitakoak", argi-
tu du Uribelarreak. 

Beste hizkuntza batzuei dago-
kienez, ingelesez Leonard Coen 
musikariaren Hallelujah abesti 
famatua kantatua dute; baita 
Ennio Morriconek Misioa filme-
rako sorturiko soinu bandako 
Gabriel's Oboe ezaguna ere. 

EUREN IBILBIDEAN 
BESTE HIZKUNTZA 
BATZUETAN ERE 
ABESTU DUTE; 
ESATERAKO, SWAHILIZ

Mendibil abesbatzak 20. urteurrena ospatzeko maiatzean herriko pilotalekuan egindako ekitaldiko irudia. MENDIBIL


